
Umsögn Læknafélags íslands um tillögu til þingsályktunar um rannsókn á 
áhrifum háspennulína, spennistöðva og íjarskiptamastra á mannslikamann, 46. 
mál.

Rafsegulsvið fylgja allri notkun rafmagns og er styrkur sviðanna háður fjarlægð frá 
uppsprettu (leiðslu, línu, rafmagnstæki) og spennu rafinagnsins. Mikil almenn 
umræða á sér stað um hugsanleg heilsufarsáhrif af völdum rafsegulsviða, sem menn 
verða fyrir, einkum krabbameinshættu. Hér á landi eru á margan hátt kjöraðstæður til 
að gera faraldsfræðilegar rannsóknir á tengslum umhverfisþátta og hugsanlegri 
krabbameinshættu. Er þetta að þakka nákvæmum lýðskrám, sem geyma upplýsingar 
um búsetu og nýgengi krabbameina. Fram kemur í greinargerð með tillöguni, að unnt 
er að taka tillit til fámennis hér á landi við rannsóknir á sjaldgæfum krabbameinum 
með því að láta rannsóknimar ná yfír mörg ár.

Læknafélag íslands mælir fyrir sitt leyti með samþykkt framkominnar 
þingsályktunartillögu.

